
Татарстан Республикасы Финанс 

министрлыгының 2008 елның           

14 декабрендәге 21-41-78 номерлы 

боерыгы белән расланган чыгымнар 

буенча агымдагы финанс елында 

Татарстан Республикасы бюджетын 

үтәү операцияләрен төгәлләү 

тәртибенә үзгәрешләр кертү турында 

 

Татарстан Республикасы Финанс министрлыгының норматив хокукый 

актларын федераль законнарга туры китерү максатларында: 

 

«Татарстан Республикасы Финанс министрлыгының «Агымдагы финанс 

елында Татарстан Республикасы бюджетын үтәү операцияләрен төгәлләү тәртибен 

раслау турында» 2008 елның 14 декабрендәге 21-41-78 номерлы боерыгы белән 

(Татарстан Республикасы Финанс министрлыгының 2016 елның 12 февралендәге   

21-41-5 номерлы боерыгы нигезендә кертелгән үзгәрешләр белән) расланган 

чыгымнар буенча агымдагы финанс елында Татарстан Республикасы бюджетын 

үтәү операцияләрен төгәлләү тәртибенә түбәндәге үзгәрешләрне кертергә: 

2 пунктта «һәм федераль казначылыкның Татарстан Республикасы буенча 

идарәсе (алга таба - Федераль казначылыкның Татарстан Республикасы буенча 

идарәсе) сүзләрен төшереп калдырырга; 

3 пунктның беренче абзацын түбәндәге редакциядә бәян итәргә:  

«3. Баш күрсәтмә бирүчеләр, күрсәтмә бирүчеләр, Татарстан Республикасы 

бюджеты акчаларын алучылар Татарстан Республикасы бюджетының Казначылык 

департаментына (аның территориаль бүлекчәләре) үзләре кабул иткән акчалата 

йөкләмәләрне билгеләнгән тәртиптә раслау һәм алга таба, агымдагы финанс елы 

тәмамланганчы ике эш көненнән дә соңга калмыйча, Татарстан Республикасы 

бюджетыннан күчерүләрне гамәлгә ашыру өчен, ә Татарстан Республикасы 

бюджеты акчаларын алучыларның Россия Федерациясеннән читтә урнашкан кредит 

оешмаларында ачылган счетларына акчаларны шушы финанс елы тәмамланганчы 

биш эш көне эчендә күчерүгә кирәк.»; 

4 пунктта «Касса түләүләре» сүзләрен «Санау» сүзенә алмаштырырга; 

6 пунктта «һәм федераль казначылык органнарында (федераль бюджетның 

максатчан чаралары өлешендә)» сүзләрен төшереп калдырырга; 

7 пунктта: 

беренче абзацта «Россия Банкының исәп-хисап челтәре бүлекчәләрендә яисә», 

«Россия Федерациясе субъектлары бюджетларыннан бүлеп бирелгән акчалар» 40202 

номерлы баланс счетларында (алга таба - 40202 номерлы счет)» сүзләрен төшереп 

калдырырга; 

икенче абзацны түбәндәге редакциядә бәян итәргә: 

«Агымдагы финанс елы Татарстан Республикасы бюджеты акчаларының 

файдаланылмаган калдыклары Татарстан Республикасы бюджеты акчаларын 

алучылар тарафыннан агымдагы финанс елы тәмамланганчы Татарстан 

Республикасы Финанс министрлыгына Татарстан Республикасы Федераль 

казначылык идарәсендә Татарстан Республикасы бюджетын үтәү операцияләрен 

гамәлгә ашыру һәм чагылдыру өчен ачылган казначылык счетына (алга таба - 

Татарстан Республикасы бюджетының бердәм счеты, Татарстан Республикасы 

буенча УФК) күчерелергә тиеш.»; 

8 пунктта: 

беренче абзацны түбәндәге редакциядә бәян итәргә: 

«8. Агымдагы финанс елы тәмамланганчы ике эш көненнән дә соңга калмыйча 

баш күрсәтмә бирүчеләр, күрсәтмә бирүчеләр һәм Татарстан Республикасы 

бюджеты акчаларын алучылар кредит оешмаларында ачылган валюта счетларында 

Татарстан Республикасы бюджетының калган акчаларын шушы финанс елның 

соңгы эш көнендә күчерүләрне гамәлгә ашыру өчен кирәкле акчалар суммасын 

Татарстан Республикасы бюджетының бердәм счетына күчерәләр.»; 

өченче абзацта «40202, 40203 һәм башка счетларда», «Россия Банкының исәп-

хисап челтәре бүлекчәләрендә яисә» сүзләрен төшереп калдырырга; 

10 пунктта: 

беренче абзацта «счет 40201» сүзләрен «Татарстан Республикасы 

бюджетының бердәм счеты» сүзләренә алмаштырырга; 

икенче абзацта «40201 номерлы счет» сүзләрен «Татарстан Республикасы 

бюджетының бердәм счеты» сүзләренә алмаштырырга. 

 

Министр                                                                                              Р.Р.Гайзатуллин 




